
SAMRØÐA

FLYTUR TIL KAMBODJA

Eisini er stórur munur á 
tí, sum fólk eta í londunum 
báðum. Í Kambodja verður 
rís etið tríggjar ferðir um 
dagin, hevur ein ráð til tað. 
Er man ikki fíggjarliga nóg 
væl fyri, so etur man bara 
eina ella tvær ferðir, greiðir 
hann frá. Tey fátøku eta 
kanska salt, pipar ella soya­
sós afturvið rísinum, ímeðan 
tey, sum eiga eitt sindur 
meir, eta eitt sindur meir av 
fiski og frukt.

– Tað er nakað av fiski­
skapi í landinum, men fisk 
eta tey ikki nógv av. Tað snýr 
seg um rísið, sum fyllir 80 
prosent, og síðani alt ann­
að, sum tú møguliga etur 
afturvið. Tað er tá sjálvsagt, 
at fólk mangla vitaminir, sig­
ur hann.

– Tí fara vit eisini at eta 
meir vesturlendskt, leggur 
hann afturat.

Koma møguliga aftur
Sum áður nevnt, so vita Rei­

mund og kona hansara ikki, 
hvat framtíðin inniber. Tey 
hava selt alt tað, sum tey eiga 
í Føroyum, men tað heldur 
Reimund ikki er nakar 
trupulleiki, um tey einaferð 
ynskja at flyta heim aftur til 
Føroyar. 

– Foreldur míni hava eina 
íbúð í Leirvik, og tað hevði 
verið ein fyribils loysn, komu 
vit heim aftur. Men tað vit 
høvdu óivað keypt eini 
nýggj hús um so varð, sigur 
Reimund Langgaard.  

– Vit hava einans avgjørt, 
at vit nú fara avstað. Vit vita 
onki meir. Um dótturin ikki 
trívist, so kann tað verða, 
at vit koma aftur um eitt ár, 
men tað kunnu eisini ganga 
20 ár, áðrenn vit koma aftur. 
Vit hava valt at selja alt, so 
vit ikki eru bundin at koma 
aftur, sigur hann.

Um Kambodja
•	 15,957,223 fólk búgva í Kambodja
•	 Málið tey tosa kallast Khmer
•	 Høvuðsstaðurin eitur Phnom Penh
•	 Kambodja grensar til Thailand, Vietnam og 

Laos
•	 96.9 prosent av fólkunum eru buddistar
•	 Kambodja loysti frá Fraklandi í 1953
•	 Týdningarmestu vinnuvegirnir eru millum 

annað ferðavinna, klæðnaídnaður, 
byggivinna, rísídnaður, fiskiskapur og 
timburframleiðsla.

Tað eru 1, 3 
milliónir prutl í 
høvuðsstaðnum 

Phnom Penh, 
og har búgva 

altso á leið 1,5 
milliónir fólk 
í býnum. Prutl 
eru allastaðni

Í Kambodja eru 
jarðarferðir sera 
kostnaðarmiklar. 

Hon kostar í 
miðal 9000 

dollarar –  ella 
umleið 56000 

krónur – og 
heldur á í meir 
enn 49 dagar

Turisman er eisini vaks­
andi í Kambodja, so Reimund 
nevnir møguleikan at byrja 
egið virksemi innan ferðavinn­
una, men hevur ongar ítøki­
ligar ætlanir gjørt sær enn

– Tað er altíð trupult at vera í hjúnaligi, har tvey hava hvør sína mentan, men tað hevur 
hjálpt okkum báðum, at vit bæði hava búð í heimlandinum hvør hjá øðrum

•	 Boðað hevur verið frá fleiri enn 64.000 
skaðum tongdum at landminum síðani 1979 

•	 Ongastaði í heiminum hava so nógv fólk mist 
limir av landminum, sum í Kambodja

•	 Hildið verður at a leið fýra milliónir av 
landminur enn ikki eru burturbeindar


